
I. Përshkrimi
Kursi mëton t’u mundësojë studentëve studimin sistematik të metodave, modeleve, teknikave dhe strategjive bashkëkohore të mësimdhënies dhe të nxënit të letërsisë shqipe, me theks të veçantë në zbatimin e tyre në kontekste të ndryshme shkollore; studimin e të shkruarit dhe të lexuarit letrar, duke zhvilluar aftësinë për të kuptuar, interpretuar dhe vlerësuar tekstet letrare në përputhje me kurrikulën dhe me nevojat e nxënësve; njohjen më të thelluar me sistemin estetik dhe me konceptet didaktike të leximit dhe të përpunimit të teksteve letrare në shkollë, si dhe me mënyrat e përshtatjes së tyre sipas niveleve dhe përvojave të ndryshme të nxënësve; të bëhen hulumtues të vetëdijshëm të veçorive letrare, historike dhe estetike të teksteve letrare, duke i lidhur ato me zhvillimin e kompetencave gjuhësore, letrare dhe kritike; si edhe krijimin dhe zhvillimin e praktikave bashkëkohore të mësimdhënies dhe të nxënit të teksteve letrare të periudhave të ndryshme letrare, në funksion të nxitjes së leximit kreativ, kritik dhe reflektues tek nxënësit.

II. Rezultatet e pritura

Pas përfundimit të këtij kursi, studenti duhet të jetë i përgatitur profesionalisht për të ushtruar rolin e mësimdhënësit të letërsisë shqipe në kontekste të ndryshme shkollore, duke u aftësuar sa më mirë për të dhënë mësim dhe për të lidhur në mënyrë funksionale njohuritë teorike me praktikën mësimore. Ai duhet të zotërojë teoritë dhe praktikat e duhura për ushtrimin e profesionit të mësimdhënësit, të pajiset me mjeshtërinë metodike, me dituritë dhe me shprehitë e nevojshme për të depërtuar në të gjitha shtresimet e tekstit letrar, si dhe të zotërojë parimet, metodat dhe format kryesore të punës për organizimin e orëve dhe të gjithë procesit mësimor me tekstin nga fusha e letërsisë shqipe, në funksion të zhvillimit të kompetencave letrare, gjuhësore dhe kritike te nxënësit. Përveç kësaj, studenti pritet të zhvillojë aftësi reflektuese dhe kërkimore mbi praktikën e vet mësimdhënëse, të jetë i gatshëm të përshtasë metodat sipas kontekstit dhe nevojave të nxënësve dhe të promovojë një kulturë leximi kreativ, kritik dhe të qëndrueshëm në mjedisin shkollor 

III. Metodologjia e mësimdhënies 
Mësimdhënia në këtë kurs realizohet përmes ligjëratave interaktive, diskutimeve të strukturuara, leximit të udhëhequr të teksteve letrare, ushtrimeve praktike të analizës dhe interpretimit, si dhe prezantimeve, ku studentët angazhohen në shqyrtimin kritik të përmbajtjeve mësimore. Procesi plotësohet me ushtrime të rregullta, punë në grupe, debate profesionale, demonstrim dhe interpretim të teksteve, vlerësim të vazhdueshëm dhe kontroll periodik, si dhe konsultime për shpjegim–sqarim, duke aplikuar strategji ndërvepruese dhe inkluzive që i përgatisin studentët për planifikimin dhe realizimin e orës së letërsisë shqipe në praktikë

IV. Plani i detajuar i kursit
	Java
	Tema
	Literatura
	Qellimi/Aktiviteti

	[bookmark: _Hlk217982488]1
	[bookmark: OLE_LINK8]Prezantimi i kursit

· Prezantimi i silabit të lëndës
Hyrje në metodologjinë e mësimdhënies së letërsisë
	Syllabusi
	[bookmark: OLE_LINK1]Qëllimi i lëndës 
Qëllimi: Të prezantohet struktura, objektivat dhe përmbajtja e kursit, si dhe të ofrohet një hyrje themelore në konceptet bazë të metodologjisë së mësimdhënies së letërsisë, në mënyrë që studentët të kuptojnë rolin e kësaj lënde në formimin e tyre profesional.

	
	
	
	Aktiviteti: Ligjëratë hyrëse mbi metodologjinë e mësimdhënies së letërsisë; prezantimi i silabit të lëndës (objektivat, rezultatet e të nxënit, temat, mënyrat e punës, detyrat dhe format e vlerësimit); diskutim me studentët mbi pritjet e tyre, përvojat paraprake dhe rolin e letërsisë në shkollë.
Studenti: Në fund të orës, studenti duhet të jetë i njohur me strukturën dhe kërkesat e kursit, të kuptojë qëllimet dhe rezultatet e pritura të të nxënit, si dhe të ketë krijuar një pasqyrë fillestare mbi rëndësinë e metodologjisë së mësimdhënies së letërsisë për punën e ardhshme në shkollë.

Metodat, modelet dhe teknikat e mësimdhënies së letërsisë
	[bookmark: OLE_LINK15][1]fq. 15–60 
[2]fq. 1–40 


	Qëllimi: Të zhvillohet te studentët kuptimi themelor i rolit të metodologjisë së mësimdhënies së letërsisë në shkollë dhe të orientohet puna e tyre drejt planifikimit të vetëdijshëm, reflektues dhe kreativ të orës së letërsisë, në përputhje me kurrikulën dhe nevojat e nxënësve

	
	
	
	Mësimdhënësi mban ligjëratë interaktive hyrëse mbi temën, prezanton dhe shpjegon silabin e lëndës (strukturën, objektivat, temat, format e vlerësimit) dhe udhëheq diskutimin me studentët mbi pritjet dhe përvojat e tyre me mësimdhënien e letërsisë; më pas mësimdhënësi organizon punë në grupe dhe diskutim të përgjithshëm në klasë për rolin e tekstit letrar dhe të metodës në arritjen e rezultateve të të nxënit
Studenti duhet të jetë i njohur me qëllimet dhe organizimin e kursit, të kuptojë rëndësinë e metodologjisë së mësimdhënies së letërsisë për formimin profesional, të jetë në gjendje të artikulojë pritjet e veta nga kursi dhe të reflektojë mbi përvojat personale si ish‑nxënës të letërsisë.

	[bookmark: _Hlk218031179]3

	· [bookmark: OLE_LINK17]Përkufizimi i metodave të ndryshme në zhvillimin mësimdhënies së letërsisë
Detyra I – Marrja e detyrave
	[1] fq.15–40
	Qëllimi: Të prezantohen dhe të përkufizohen në mënyrë sistematike metodat kryesore në zhvillimin e mësimdhënies së letërsisë, si dhe të udhëzohen studentët për detyrat individuale dhe në grup që do t’i realizojnë gjatë kursit, në mënyrë që ata të kuptojnë rolin e metodës në planifikimin dhe realizimin e orës së letërsisë.

	
	
	
	Mësimdhënësi prezanton “Detyrën I – Marrja e detyrave”, shpjegon llojet e detyrave (ese, plane mësimore, analiza të orëve, prezantime) dhe kriteret e vlerësimit, pastaj paraqet metodat kryesore të mësimdhënies së letërsisë (ligjërata, diskutimi letrar, puna në grupe, leximi i udhëhequr, interpretimi kritik, puna projektuale) dhe i përkufizon ato me shembuj konkretë nga praktika shkollore. Më tej, ai organizon diskutim të udhëhequr ku studentët nxisen të krahasojnë metodat sipas qëllimit, përparësive dhe kufizimeve, si dhe të lidhin çdo metodë me situata të ndryshme mësimore (klasa të ulëta, të mesme, nivele të ndryshme leximi). 
Studenti merr dhe regjistron detyrat e kursit, parashtrojnë pyetje për sqarimin e kërkesave, merr pjesë në diskutim, përpiqet të përkufizojë me fjalët e veta metodat e ndryshme të mësimdhënies së letërsisë dhe sjell shembuj nga përvoja si nxënës ose nga praktikat e vëzhguara. Në fund të orës, studenti pritet të dallojë midis disa metodave kryesore, të kuptojë se si lidhen ato me qëllimet e orës së letërsisë dhe të fillojë të mendojë për zgjedhjen e metodave të përshtatshme për detyrat që do të realizojë gjatë kursit.

	[bookmark: _Hlk218984881][bookmark: _Hlk218033370]

	[bookmark: OLE_LINK18]Mjetet didaktike të metodave të mësimdhënies
	[2]fq. 1–20
Artikulli 
[1]Fq.85-91
	Qëllimi: Të zhvillohet te studentët kuptimi i rolit dhe funksionit të mjeteve didaktike në mësimdhënien e letërsisë, si dhe aftësia për të zgjedhur dhe përdorur në mënyrë kritike mjete të ndryshme (libri, tabela, prezantimet digjitale, ilustrimet, videot, fletët e punës etj.) në përputhje me metodën dhe qëllimet e orës.

	
	
	
	Aktiviteti: Mësimdhënësi prezanton llojet kryesore të mjeteve didaktike që përdoren në mësimdhënien e letërsisë, sjell shembuj konkretë nga praktika shkollore dhe demonstron përdorimin e tyre në kombinim me metoda të ndryshme (p.sh. lexim i udhëhequr me tekst të projeksionuar, diskutim letrar me skema në tabelë, analizë personazhesh me fletë pune). Pastaj organizon punë në grupe ku studentët analizojnë një orë letërsie dhe propozojnë mjetet didaktike më të përshtatshme, duke i argumentuar zgjedhjet e tyre në diskutimin plenar.
Studenti: merr pjesë aktive në prezantim dhe diskutim, identifikon lloje të ndryshme të mjeteve didaktike, reflekton mbi përparësitë dhe kufizimet e tyre dhe, gjatë punës në grup, propozon dhe justifikon përdorimin e mjeteve konkrete për një orë të caktuar letërsie. Në fund të orës, studenti duhet të jetë i aftë të lidhë zgjedhjen e mjeteve didaktike me metodën e përdorur dhe me rezultatet e pritura të të nxënit.

	[bookmark: _Hlk218068211][bookmark: _Hlk218068179]5
	[bookmark: OLE_LINK30][bookmark: OLE_LINK21]  Faktorët që ndikojnë në procesin e mësimdhënies
	Artikulli 
[1]fq.85-91
	Qëllimi:Të identifikohen dhe analizohen faktorët kryesorë që ndikojnë në procesin e mësimdhënies së letërsisë (mësimdhënësi, nxënësi, mjedisi shkollor, kurrikula, mjetet didaktike, konteksti social-kulturor), në mënyrë që studentët të kuptojnë kompleksitetin e orës së letërsisë dhe përgjegjësinë e tyre profesionale

	
	
	
	Aktiviteti: Mësimdhënësi prezanton në mënyrë të strukturuar kategoritë e faktorëve që ndikojnë në mësimdhënie dhe ilustron secilin me shembuj konkretë nga praktika shkollore (p.sh. motivimi i nxënësve, stili i mësimdhënësit, kushtet fizike në klasë, tekstet dhe programet mësimore). Më pas organizon punë në grupe ku studentët analizojnë raste konkrete (situata problemore nga ora e letërsisë) dhe identifikojnë faktorët përcaktues, duke paraqitur gjetjet në diskutim plenar
Studenti: merr pjesë aktive në ligjëratë dhe diskutim, identifikon faktorët që ndikojnë në procesin e mësimdhënies, analizon rastet e paraqitura dhe reflekton mbi mënyrën se si këta faktorë mund të menaxhohen ose të shfrytëzohen pozitivisht në praktikën e ardhshme mësimdhënëse. Në fund të orës, studenti duhet të jetë i aftë të përshkruajë faktorët kryesorë që ndikojnë në orën e letërsisë dhe të propozojë strategji për t’u përballur me sfidat që dalin prej tyre

	[bookmark: _Hlk218940287]6
	· [bookmark: OLE_LINK22]Modelet e të lexuarit që lidhen me procesin e të kuptuarit të tekstit
· Dorëzimi i Detyrës I
Detyra II – Marrja e detyrave
	[3]fq. 58–70

	Qëllimi:Të prezantohen modelet kryesore të të lexuarit që lidhen me procesin e të kuptuarit të tekstit letrar dhe të orientohet puna e studentëve rreth dorëzimit të Detyrës I dhe marrjes së Detyrës II, në mënyrë që ata të lidhin teorinë e leximit me praktikën e mësimdhënies.

	
	
	
	Aktiviteti: Mësimdhënësi shpjegon modelet kryesore të të lexuarit dhe i lidh ato me të kuptuarit e tekstit letrar në klasë; sjell shembuj konkretë se si këto modele mund të shfrytëzohen në planifikimin e orës së letërsisë. Më pas, mësimdhënësi pranon dhe komenton shkurt dorëzimin e Detyrës I, jep udhëzimet e hollësishme për Detyrën II (lloji i detyrës, kriteret, afatet) dhe u përgjigjet pyetjeve të studentëve.                       Studenti: merr pjesë në shpjegimin dhe diskutimin për modelet e të lexuarit, përpiqet t’i lidhë ato me përvojat e veta të leximit dhe me situata konkrete të orës së letërsisë, dorëzon Detyrën I dhe regjistron udhëzimet për Detyrën II. Në fund të orës, studenti duhet të jetë në gjendje të përshkruajë disa modele të të lexuarit, të kuptojë ndikimin e tyre në të kuptuarit e tekstit letrar dhe të planifikojë punën e vet për realizimin e Detyrës II.

	[bookmark: _Hlk218602378]

	[bookmark: OLE_LINK24]Klasifikimi i modeleve për të kuptuar zhvillimin e shprehive të të lexuarit dhe të të menduarit
	[3]f. 58–70
[4]f. 10–19 

	Qëllimi:  Të paraqitet dhe të analizohet klasifikimi i modeleve të leximit, me qëllim që studentët të kuptojnë se si këto modele ndihmojnë në zhvillimin e shprehive të të lexuarit dhe të të menduarit kritik te nxënësit

	
	
	
	Aktiviteti: Mësimdhënësi shpjegon klasifikimin e modeleve të leximit (p.sh. modele që theksojnë procesin kognitiv, modelet interaktive, transaksionale etj.) dhe tregon se si secili model ndikon në formimin e shprehive të të lexuarit dhe të menduarit; më pas organizon punë në grupe, ku studentët analizojnë shembuj konkretë nga ora e letërsisë dhe i vendosin në raport me modelet përkatëse të leximit.
Studenti merr pjesë në shpjegim dhe diskutim, identifikon dhe përshkruan modelet e ndryshme të leximit, reflekton mbi rolin e tyre në zhvillimin e shprehive të të lexuarit dhe të menduarit dhe, nëpërmjet punës në grup, aplikon këtë klasifikim në situata konkrete mësimore.

	[bookmark: _Hlk218604418][bookmark: _Hlk218602658]8
	[bookmark: OLE_LINK25]Kuptimi i të lexuarit të letërsisë dhe të tekstit letrar
	[5] fq. 3–12
[6] fq. 3–8
[7] fq. 7-15
	Qëllimi:Të zhvillohet te studentët kuptimi teorik dhe praktik i procesit të të kuptuarit të leximit të letërsisë dhe të tekstit letrar, duke i lidhur modelet dhe strategjitë bashkëkohore të leximit me interpretimin, reagimin personal dhe analizën kritike të tekstit; të aftësohen studentët që të planifikojnë dhe të udhëheqin aktivitete leximi në klasat fillore, të cilat nxisin të menduarit kritik, empatinë dhe krijimtarinë e nxënësve përmes teksteve letrare.

	
	
	
	Aktiviteti: Mësimdhënësi shpjegon konceptin e të kuptuarit në leximin letrar (nivelet e kuptimit, lidhjen mes strukturës së tekstit dhe përvojës së lexuesit), paraqet shembuj tekstesh letrare dhe modelon leximin me zë të menduar, pyetjet udhëzuese dhe strategjitë para–gjatë–pas leximit. Më pas organizon punë në çifte ose në grupe të vogla, ku studentët punojnë mbi një tekst letrar për të identifikuar kuptimet e mundshme, nënkuptimet, qëndrimet e narratorit dhe reagimet e lexuesit, dhe prezantojnë gjetjet në diskutim të përbashkët.
Studentët ndjekin shpjegimet, merr pjesë në modelimin e leximit të udhëhequr, zbaton strategjitë e diskutuara në punën me tekstin letrar, formulon pyetje dhe përgjigje që shkojnë përtej kuptimit sipërfaqësor dhe shpreh në mënyrë të argumentuar interpretimin personal të tekstit. Në fund të orës, studenti duhet të jetë i aftë të dallojë mes leximit mekanik dhe atij kuptimplotë, të përshkruajë hapat kryesorë të të kuptuarit të tekstit letrar dhe të aplikojë disa strategji konkrete në analizën e një fragmenti letrar.

	· Parimet rreth të lexuarit e tekstit letrar
· Dorëzimi i Detyrës II
Detyra III – Marrja e detyrave
	[7] fq.5-31-    fq. 31, 147, 253
	Qëllimi: Të zhvillohet te studentët kuptimi i thelluar i parimeve didaktike të të lexuarit të tekstit letrar dhe aftësia për t’i zbatuar ato në planifikimin dhe realizimin e detyrave mësimore (Detyra II dhe Detyra III), duke e parë leximin si proces që lidhet me të menduarit kritik, përjetimin estetik dhe reagimin personal ndaj tekstit.

	
	
	
	Aktiviteti: Mësimdhënësi shpjegon dhe diskuton së bashku me studentët parimet kryesore të të lexuarit të tekstit letrar (p.sh. respektimi i subjektivitetit të lexuesit, fazat para–gjatë–pas leximit, rëndësia e pyetjeve të hapura dhe e bisedës letrare), duke u mbështetur në detyrat paraprake të studentëve. Pastaj konkretizon pritjet për Detyrën II dhe Detyrën III, modelon si duhet të formulohen detyrat e lexim‑kuptimit dhe si të vlerësohen ato, dhe lë kohë për pyetje sqaruese.
Studenti: merr pjesë në diskutim, lidh parimet teorike të leximit letrar me detyrat që ka dorëzuar më parë dhe me detyrat që duhet të marrë (Detyra III), analizon shembuj të mirë dhe shembuj me mangësi, dhe bën rishikime të nevojshme në punën e vet. Në fund të orës, studenti duhet të jetë i aftë të përshkruajë parimet bazë të të lexuarit të tekstit letrar dhe të hartojë detyra të leximit që nxisin kuptimin e thelluar, interpretimin dhe reagimin personal të nxënësve.

	Dilemat rreth të lexuarit e tekstit letrar
	Artikulli      [1]fq.85–94
[2]fq.53-66
	Qëllimi: Të zhvillohet te studentët aftësia për të identifikuar dhe analizuar dilemat kryesore teorike dhe praktike rreth të lexuarit të tekstit letrar (p.sh. roli i autorit dhe i lexuesit, raporti mes leximit “të drejtë” dhe leximit personal, vendi i tekstit letrar në kurrikul), si dhe për t’i lidhur këto dilema me mënyrën se si planifikohen e realizohen orët e leximit në shkollë.
Aktiviteti: Mësimdhënësi paraqet disa dilema tipike rreth të lexuarit letrar (p.sh. a duhet nxënësi të udhëhiqet drejt një interpretimi “zyrtar” apo të lihet hapësirë më e gjerë për reagim personal; si të balancohet analiza gjuhësore me përjetimin estetik; si të trajtohet teksti letrar në kushtet e provimeve standardizuese), i ilustron me shembuj nga tekstet dhe nga praktika shkollore, dhe udhëheq diskutimin në grup. Më pas u jep studentëve një ose dy situata konkrete (vigneta didaktike) ku ata, në grupe të vogla, identifikojnë dilemat e pranishme dhe propozojnë alternativa metodike për t’i adresuar ato në orën e leximit.
Studenti: merr pjesë në diskutim, formulon dhe argumenton qëndrimet e veta për dilemat rreth leximit letrar, lidh teorinë (modelet e leximit, roli i lexuesit, parimet e mësimdhënies së letërsisë) me situatat konkrete të klasës, dhe harton propozime për mënyra të ndryshme organizimi të orës së leximit. Në fund të orës, studenti duhet të jetë i aftë të emërtojë të paktën dy‑tre dilema kryesore rreth të lexuarit të tekstit letrar dhe të argumentojë një zgjidhje të mundshme didaktike për secilën.

	Leximi letrar dhe leximi estetik
	[5] fq. 3–12
[6] fq. 3–8
[7] fq. 7-15
Artikulli
[1]fq.85–94
	Qëllimi: Të zhvillohet te studentët aftësia për të identifikuar dilemat kryesore në mësimdhënien e tekstit letrar (si p.sh. raporti mes leximit personal dhe interpretimit “zyrtar”, balancimi i analizës gjuhësore me përjetimin estetik, trajtimi i tekstit letrar nën presionin e vlerësimit standardizues) dhe për t’i shqyrtuar këto dilema përmes vinjetave didaktike, duke lidhur teorinë e leximit me situata konkrete klasore.
Aktiviteti: Mësimdhënësi paraqet 2–3 vinjeta didaktike të shkurtra që përshkruajnë orë leximi letrar (p.sh. një orë me mungesë pjesëmarrjeje, një orë ku dominojnë pyetjet riprodhuese, një orë ku nxënësit konfliktohen me “përgjigjen e saktë” të tekstit) dhe u kërkon studentëve t’i lexojnë dhe t’i shënojnë dilemat që vërejnë. Pastaj organizon diskutim në grupe të vogla: secili grup identifikon dilemat, i lidh me parimet/metodat e leximit letrar dhe propozon zgjidhje alternative (ndryshim pyetjesh, format pune, mënyrë vlerësimi), të cilat prezantohen dhe diskutohen në klasë.
Studenti: lexon vinjetat, evidenton situatat problematike didaktike, i krahason me përvojat e veta të leximit në shkollë dhe i analizon në dritën e teorisë për leximin letrar dhe përvojën e nxënësve me tekstin. Në fund të orës, studenti duhet të jetë i aftë të përshkruajë të paktën dy dilema tipike të mësimdhënies së leximit letrar dhe të argumentojë një strategji të mundshme didaktike për secilën, duke u mbështetur në vinjetën dhe literaturën përkatëse.

	[bookmark: _Hlk219059332][bookmark: _Hlk219059505]12
	· [bookmark: OLE_LINK34]Leximi gjuhësor dhe leximi didaktik
· [bookmark: OLE_LINK35]Dorëzimi i Detyrës III
Detyra IV – Marrja e detyrave
	[7] fq.5-31-    fq. 31, 147, 253
	Qëllimi: Të sintetizohen njohuritë e fituara nga ligjëratat dhe detyrat e mëparshme mbi të lexuarit letrar, dilemat didaktike dhe përdorimin e vinjetave, në mënyrë që studentët të aftësohen të hartojnë një model të plotë ore leximi për letërsinë shqipe, ku vinjeta didaktike shërben si pikënisje për diskutim, interpretim dhe reflektim metodik. 

	
	
	
	Aktiviteti: Mësimdhënësi prezanton shkurt një skemë‑model të orës së leximit (fazat para–gjatë–pas leximit, vendi i vinjetës, pyetjet e hapura, format e punës në grup) dhe i udhëzon studentët të punojnë në grupe për të hartuar një plan të shkurtër ore leximi, duke zgjedhur një tekst letrar shqip dhe duke ndërtuar për të një vinjetë didaktike konkrete (situatë klasore). Çdo grup paraqet planin e vet, argumenton zgjedhjen e vinjetës dhe mënyrën si ajo do të përdoret për të nxitur pjesëmarrjen, interpretimin dhe të menduarit kritik, ndërsa pjesa tjetër e klasës bën pyetje dhe jep komente. 
Studenti punon në grup për të zgjedhur tekstin letrar, për të formuluar vinjetën didaktike, për të përcaktuar objektivat e orës dhe për të planifikuar aktivitetet e leximit dhe diskutimit në klasë. Në fund të orës, studenti duhet të jetë i aftë të prezantojë dhe mbrojë planin e vet të orës së leximit, të shpjegojë pse vinjeta e zgjedhur është e përshtatshme për këtë tekst dhe si kontribuon në adresimin e dilemave të mësimdhënies së letërsis

	Mjetet gjuhësore dhe ndërlidhjet me letërsinë
	[5] fq. 3–12
[6] fq. 3–8
[7] fq. 7-15
Artikulli
[1]fq.85–94
	Qëllimi: Të konsolidohen njohuritë dhe shkathtësitë e fituara gjatë njësisë për të lexuarit letrar, në mënyrë që studentët të jenë të aftë të vlerësojnë në mënyrë kritike modele të ndryshme të orës së leximit dhe të reflektojnë mbi mënyrën se si mësimdhënia e letërsisë shqipe mund të organizohet në funksion të dilemave letrare dhe didaktike.

	
	
	
	Aktiviteti: Mësimdhënësi u shpërndan studentëve 1–2 plane të shkurtra të orës së leximit (ose fragmente prej tyre) dhe i udhëzon që, fillimisht individualisht e pastaj në grupe të vogla, të identifikojnë pikat e forta dhe kufizimet e këtyre planeve në raport me dilemat e trajtuara më herët (raporti tekst–lexues, interpretimi “zyrtar” vs. personal, vlerësimi etj.). Më pas organizohet një diskutim i përgjithshëm ku grupet prezantojnë vërejtjet dhe sugjerimet e tyre për përmirësim, duke i krahasuar këto plane me m Studenti:                                           Studenti lexon dhe analizon planet e ofruara të orës së leximit, vlerëson nëse ato i ndihmojnë nxënësit të hyjnë në tekst dhe të përballen me dilemat letrare dhe didaktike, si dhe propozon ndryshime të mundshme në dritën e literaturës dhe përvojës së fituar gjatë njësisë. Në fund të orës, studenti duhet të jetë i aftë të argumentojë në mënyrë të reflektuar çfarë e bën një orë leximi të jetë e suksesshme për letërsinë shqipe. odelin që kanë hartuar vetë.

	· [bookmark: OLE_LINK38]Mjetet didaktike të fushës së artit dhe lidhjet e tyre me letërsinë 
Dorëzimi i Detyrës IV
	Artikulli
[1]fq.85–94
[2]fq.53-66
	Qëllimi: Të orientohet studenti drejt shkrimit të një reflektimi kritik mbi tërë njësinë mësimore (të lexuarit letrar, dilemat didaktike, planifikimi i orës së leximit), në mënyrë që të jetë i aftë të lidhë përvojën e vet si student me rolin e ardhshëm si mësues i letërsisë shqipe.

	
	
	
	Aktiviteti: Mësimdhënësi u kërkon studentëve të shkruajnë një reflektim të shkurtër (1–2 faqe) ku të përshkruajnë se cilat janë tri mësimet kryesore që kanë nxjerrë nga kjo njësi për mësimdhënien e tekstit letrar dhe si do t’i zbatonin këto mësime në planifikimin e orëve të letërsisë shqipe. Më pas, disa prej reflektimeve lexohen vullnetarisht në klasë dhe shërbejnë si pikënisje për diskutim të hapur mbi sfidat dhe mundësitë në mësimdhënien e letërsisë.                   Studenti: përmbledh përvojat e tij gjatë njësisë, i krahason me praktikat që ka vërejtur në shkollë (si ish‑nxënës ose praktikant), formulon qëndrime personale mbi rolin e mësuesit të letërsisë dhe argumenton se cilat qasje ndaj leximit letrar i konsideron më të përshtatshme për zhvillimin e nxënësve. Në fund, studenti duhet të jetë i aftë të artikulojë disa parime udhëzuese për mënyrën se si do ta ndërtojë orën e leximit në praktikën e vet mësimore.

[bookmark: OLE_LINK39]Përfundimet dhe drejtimet e ardhshme
	
	Qëllimi: Të përmbyllet njësia mësimore për të lexuarit letrar duke i udhëhequr studentët drejt një reflektimi të vetëdijshëm mbi rolin e tyre si mësues të ardhshëm të letërsisë, mbi dilemat didaktike të trajtuara dhe mbi mënyrën se si planifikimi i orës së leximit mund të ndikojë në përvojën e nxënësit me tekstin letrar.
Aktiviteti: Mësimdhënësi i fton studentët të plotësojnë një pyetësor reflektiv ose të shkruajnë një tekst të shkurtër ku përgjigjen në disa pyetje udhëzuese (p.sh.: “Cila është dilema më e rëndësishme që të ka bërë të mendosh ndryshe për orën e leximit?”, “Çfarë do të ndryshoje ti në mënyrën si është zhvilluar zakonisht ora e letërsisë?”). Më pas, disa prej përgjigjeve diskutohen në mënyrë vullnetare në klasë, duke u përqendruar te lidhja midis teorisë së trajtuar dhe praktikës mësimore që studentët imagjinojnë për veten.
Studenti reflekton mbi përvojat dhe qëndrimet e veta gjatë njësisë, i lidh ato me praktikat e mësimdhënies së letërsisë që ka përjetuar ose vërejtur, dhe formulon parimet personale mbi mënyrën se si duhet të organizohet ora e leximit letrar. Në fund, studenti duhet të jetë i aftë të shprehë qartë se çfarë do të synojë të arrijë me nxënësit e vet kur të punojë me tekstin letrar në klasë.



Format e vlerësimit dhe shpërndarja e pikëve
	Komponenta e vlerësimit
	Përshkrimi
	Pikë

	Pjesëmarrja aktive në mësim
	Pjesëmarrja në ligjërata/ushtrime, angazhimi në diskutime, debat dhe reflektime gjatë procesit mësimor
	10

	Detyrat javore
	Detyra në formë reflektimesh akademike sipas udhëzimeve: 

a) 5 reflektime (nga 3 faqe secili), TNR 12 pt, hapësira 1.15, së paku 6 referenca, APA 7 
b) 5 reflektime (nga 2 faqe secili), TNR 12 pt, hapësira 1.15, së paku 4 referenca, APA 7
	20

	Prezantimi i mini-hulumtimit
	Prezantim i punës së mini-hulumtimit (individual ose në grup), me strukturë akademike dhe argumentim
	10

	Testi me shkrim (përfundimtar)

	Vlerësim përmbledhës i njohurive teorike dhe aftësive analitike të fituara gjatë kursit
	60


	Totali
	
	100


Skema e vlerësimit
	Pikët (%)
	Nota

	91–100%
	10

	81–90%
	9

	71–80%
	8

	61–70%
	7

	51–60%
	6



Rregullat e kursit
· Pjesëmarrja në ligjërata dhe ushtrime është obligative, në përputhje me dispozitat statutare të institucionit.
· Përdorimi i telefonave celularë nuk lejohet, përveç rasteve kur kërkohet nga mësimdhënësi si mjet mësimor.
· Secili student ka të drejtë të parashtrojë pyetje dhe të japë komente, sa herë që i jepet fjala.
· Nuk lejohet ardhja me vonesë apo dalja nga salla pa arsye të qëndrueshme dhe të arsyetuar.
· Ndalohet dhe sanksionohet çdo formë e kopjimit, plagjiaturës apo falsifikimit.
· Gjatë hartimit të detyrave të kursit duhet të përdoret stil akademik; në rast të shfrytëzimit të burimeve të tjera, studentët duhet të respektojnë rregullat e referencimit sipas APA, edicioni i 7-të.
· Çdo përdorim i inteligjencës artificiale duhet të jetë i arsyetuar, i deklaruar qartë dhe i referencuar në mënyrë adekuate.
· Në varësi të dinamikës së punës dhe kushteve organizative, elemente të përmbajtjes dhe strukturës së syllabusit mund të modifikohen.

Ndërlidhja e ligjeratave me ushtrime
Ligjëratat shërbejnë si bazë teorike dhe konceptuale, në kuadër të së cilës trajtohen temat kryesore, kornizat analitike dhe referencat shkencore. Ndërkaq, ushtrimet janë të orientuara drejt thellimit, operacionalizimit dhe aplikimit praktik të këtyre njohurive.Asistenti/ja harton planin e ushtrimeve të kursit, të ndërlidhur drejtpërdrejt me ligjëratat përkatëse, me qëllim të sigurimit të koherencës tematike, metodologjike dhe vlerësuese. Në këtë plan duhet të pasqyrohet qartë mënyra se si ushtrimet operacionalizojnë përmbajtjen teorike të ligjëratave, mbështesin zbatimin praktik të koncepteve kryesore dhe kontribuojnë në zhvillimin dhe vlerësimin e kompetencave të synuara të studentëve.                                                                                                                    Në veçanti, puna e asistentit/es përqendrohet në analizimin dhe vlerësimin e detyrave, dhënien e feedback-ut, udhëzimin e prezantimeve, si dhe në vlerësimin e tyre.

